
Pwogram Nasyonal Medicare pou Plase Kòmann 
pa Lapòs pou Founiti Tès Dyabèt

Kisa Pwogram Nasyonal pou Plase Kòmann pa Lapòs la ye?
Pwogram Nasyonal Medicare pou Plase Kòmann pa Lapòs pou founiti tès pou 
dyabèt la ede w jwenn founiti kalite e li ede w ekonomize lajan. Si ou vle yo livre 
founiti tès pou dyabèt lakay ou, se pou w itilize yon founisè nasyonal ki pran 
kòmann pa lapòs e ki gen yon kontra avèk Medicare. Si ou pa vle yo livre founiti tès 
pou dyabèt yo lakay ou, ou ka pran yo nan nenpòt magazen lokal (famasi lokal oswa 
founisè ki gen magazen lokal) ki enskri nan Medicare.

Pwogram Nasyonal pou Plase Kòmann pa Lapòs la kouvri tout kote Ozetazini, 
ikonpri 50 eta yo, Distri Columbia, Pòtoriko, Zile Vyèj Ameriken, Gwàm, ak Samoa 
Ameriken.

Èske ko-asirans mwen an ap diferan si mwen achte founiti 
m yo nan yon magazen olye pou m fè yo livre yo  
pou mwen?
Non, amwenske magazen w lan pa aksepte «montan deziyen pou peman» an. 
Magazen lokal yo pa kapab chaje plis pase nenpòt montan dediktib ki pa satisfè 
ak plis pase 20% ko-asirans si yo aksepte montan deziyen pou peman an, sètadi 
yo aksepte montan Medicare apwouve a kòm peman konplè. Magazen lokal ki pa 
aksepte montan deziyen pou peman ke Medicare apwouve a ka chaje w plis pase 
20% ko-asirans ak plis pase nenpòt montant dediktib ki pa satisfè. Si ou pran founiti 
w yo nan yon magazen lokal, tcheke avèk magazen an pou chèche konnen ki montan 
peman w lan pral ye e pou konnen tou si magazen an aksepte montan deziyen pou 
peman an. Founisè nasyonal ki pran kòmann pa lapòs e ki gen kontra avèk Medicare 
yo fèt pou aksepte montan deziyen pou peman an e yo pa gen dwa chaje w plis pase 
montant dediktib ki pa satisfè a ak plis pase 20% ko-asirans.

Kijan pou mwen konnen ki founisè pou mwen itilize?
Suiv 3 etap sa yo pou jwenn yon lis founisè nasyonal ki pran kòmann pa lapòs e ki  
gen kontra:
1. Ale nan Medicare.gov/supplier/.
2. Antre kòd POSTAL ou, epi klike sou «Go»
3. Seleksyone «Founiti Dyabèt pou Kòmande pa Lapòs [Mail-Order Diabetic 

Supplies]» nan seksyon Kategori pou Òf Konkiransyèl [Competitive Bid Categories] 
la, epi klike sou bouton vèt «Search [Chèche]» a ki sou anba paj la.

Kijan pou mwen konnen ki founisè pou mwen itilize? 
(kontinyasyon)
Ou ka limite rezilta w jwenn yo lè w itilize seksyon ki sou pati adwat ekran an ki make 
«Modify Your Results [Modifye Rezilta w yo]». Paregzanp, si ou vle chèche yon founisè ki 
gen kontra e ki ofri yon kalite mak bandlèt tès pou glikomèt ou a, antre mak la nan chan 
pou «Search for model (brand) [Chèche yon modèl (mak)]». Apresa klike sou bouton 
«Update Results [Mete Rezilta yo Ajou]».
Epitou ou ka rele nan 1-800-MEDICARE (1-800-633-4227) pou jwenn èd pou chèche 
yon founisè ki gen kontra. Moun ki itilize sistèm TTY dwe rele 1-877-486-2048.

Èske sa ap afekte mwen si mwen nan Medicare  
Advantage Plan?
Non. Pwogram Nasyonal pou Plase Kòmann pa Lapòs la aplike pou Original Medicare 
sèlman. Si ou gen yon plan Medicare Advantage Plan (tankou yon HMO oswa yon 
PPO), plan w lan pral fè w konnen si founisè w la ap chanje. Si ou pa fin si, kontakte 
plan w lan.

E si mwen bezwen yon atik oswa yon founiti byen presi?
Si ou bezwen yon atik espesifik oswa yon mak founiti, oswa yon fòm espesifik, doktè w la 
fèt pou l preskri mak la oswa fòm lan alekri. Se pou doktè w la dokimante tou nan dosye 
medikal ou ke w bezwen founiti espesifik sa a pou rezon medikal. Nan sitiyasyon sa yo, 
yon founisè ki gen kontra ak Medicare fèt pou l:
• Ba w mak oswa fòm egzak la pou atik ou bezwen an
• Ede w jwenn yon lòt founisè ki gen kontra e ki ofri mak oswa fòm sa a
• Konsilte avèk doktè w la pou jwenn yon lòt mak oswa yon lòt fòm, epi pou l pran yon 

preskripsyon revize alekri nan men doktè w l

Doktè m lan pa preskri yon mak presi pou glikomèt oswa 
founiti tès, men mwen renmen sa m ap itilize a. Èske founisè 
ki gen kontra a m ap itilize a ka chanje pou l banmwen yon 
lòt mak diferan? 
Non. Founisè ki gen kontra a pa ka fè w chanje pou yon lòt glikomèt ak yon lòt mak 
founiti tès. Founisè ki gen kontra yo fèt pou yo bay mak founiti tès ki mache avèk 
glikomèt ou a. Si founisè ki gen kontra a pa genyen mak founiti tès ou a, ou ka mande 
founisè ki gen kontra a pou l ede w jwenn yon founisè ki gen kontra e ki ofri mak 
ou itilize a, oswa ou ka mande l pou lòt mak li ofri. Sepandan, founisè a pa ka ba w 
enfòmasyon sa a sou mak altènatif amwenske se oumenm ki mande pou sa.



3

Kijan Medicare peye pou founiti yo si mwen gen lòt asirans?
Si polis asirans prensipal ou a egzije w pou itilize yon founisè ki pa patisipe nan 
Pwogram Nasyonal pou Plase Kòmann pa Lapòs la, Medicare ka fè yon peman 
segondè bay founisè sa a. Se pou founisè a satisfè estanda enskripsyon Medicare yo 
e se pou l elijib pou l resevwa peman segondè. Pou gen plis enfòmasyon, tcheke avèk 
konpayi asirans ou, founisè plan an, oswa administratè avantaj yo.

Mwen resevwa plizyè koutfil founisè mwen pa janm itilize k 
ap mande m chanje founisè. Èske yo gen dwa pou yo fè sa?
Medicare gen règ li etabli pou pwoteje w kont koutfil ou pa solisite nan men founisè yo. 
Si w ap resevwa koutfil founisè ou pa janm itilize, rele nimewo ki annapre yo pou fè yo 
konnen:
• Rele nan 1-800-MEDICARE (1-800-633-4227). Moun ki itilize sistèm TTY dwe rele 

1-877-486-2048.
• Rele Liy Asistans pou Fwòd Biwo HHS Enspektè Jeneral la (Fraud Hotline of the HHS 

Office of Inspector General) nan 1-800-HHS-TIPS (1-800-447-8477). Moun ki itilize 
sistèm TTY dwe rele 1-800-377-4950.

Kisa pou m fè si m ap resevwa koutfil kote y ap ofri m founiti 
dyabèt gratis oswa si mwen resevwa atik pa lapòs ke mwen 
pa kòmande?
Si youn nan bagay sa yo rive, ou dwe:
• Pwoteje nimewo Medicare w la ak lòt enfòmasyon pèsonèl ou. Medicare pap janm 

kontakte w pou mande w nimewo Medicare ou oswa lòt enfòmasyon pèsonèl ou. Pa bay 
pyès moun ki rele w nimewo Medicare ou oswa lòt enfòmasyon pèsonèl ou.

• Pa aksepte atik ou pa kòmande. Ou dwe refize pran livrezon an epi/oswa retounen l bay 
moun ki voye l la. Kenbe yon dosye ki gen non moun ki voye l la ak dat ou retounen  
atik yo.

• Rele Liy Asistans pou Fwòd Biwo HHS Enspektè Jeneral la (Fraud Hotline of the HHS 
Office of Inspector General) nan 1-800-HHS-TIPS.



Kijan mwen ka ede Medicare konbat fwòd?
Lè ou resevwa atik oswa sèvis swen sante, sere resi ak rapò dekont yo pou verifye si pa gen 
erè. Konpare enfòmasyon sa a avèk reklamasyon w yo pou asire yo pat faktire ni ou menm 
ni Medicare pou atik oswa sèvis ou pat resevwa. Pi bonè ou remake e ou rapòte erè yo, se 
pi bonè nou ka mete yon fren sou fwòd k ap fèt.
Medicare gen plizyè fason byen fasil ke w ka revize reklamasyon w yo:

1. Tcheke «Avi sou Rezime Medicare (Medicare Summary Notice, MSN) oswa kèlkeswa 
etadkont ou resevwa nan men plan Medicare ou a.

2. Ale nan MyMedicare.gov.
3. Rele nan 1-800-MEDICARE (1-800-633-4227). Moun ki itilize sistèm TTY dwe rele 

1-877-486-2048. 

Si ou sispèk gen fwòd k ap fèt, rele nan 1-800-MEDICARE. Epitou, ou ka ale sou Entènèt 
la nan oig.hhs.gov, oswa rele liy asistans pou fwòd Biwo Enspektè Jeneral nan Depatman 
Sante ak Sèvis Imen an (Department of Health and Human Services Office of Inspector 
General) nan 1-800-HHS-TIPS (1-800-447-8477).
Pou gen plis enfòmasyon sou kijan ou ka pwoteje tèt ou kont fwòd nan swen sante, ale 
nan Medicare.gov oswa kontakte Patwouy Siperyè Medicare (Senior Medicare Patrol, 
SMP) lokal ou a. Pou jwenn SMP ki nan eta kote ou ye a, ale nan Lokalizatè SMP a nan 
smpresource.org.

